
Аннотация: Бул статьяда стереометриянын практикалык маанидеги 

маселелерин чыгарууда, башкача айтканда мейкиндиктеги фигуралардын, телолордун 

беттеринин аянттарын, көлөмдөрүн жана суюктукка жайгаштырылган телолордун 

көлөмдөрүн ж.б. табууга карата интерактивдүү досканын ролу чоң экендиги 

көрсөтүлгөн. Ошону менен бирге интерактивдүү досканы колдонууда студенттердин 

предметке кызыгуулары артып, чыгармачылыктуу жөндөмдүүлүктөрү, логикалык ой 

жүгүртүүлөрү, дүйнө таанымдары күчөгөндүгү жана мейкиндиктеги фигуралардын 

образдарын так элестетүү мүмкүнчүлүккө ээ болгондугу тууралуу кеңири жазылган. 

Аннотация: В данной статье раскрыта роль интерактивной доски в решении 

стереометрических задач, имеющих практическую значимость, то есть нахождение 

площади, объем тел, расположенных в жидкости. Рассматривается развитие 

возможности точного представления образов фигур в пространстве, логического 

мышления, познания мира, творческих способностей и интереса к предмету при 

использования интерактивной доски. 

Abstract: This article highlights the role of interactive board in solving practical 

stereometrical tasks, i.e. the squares of space figures and things surface, volume and the size of 

the thing in the liquid. At the same time, the interactive board develops the interest of students in 

the subject, their creativity, intellectual ability and world outlook and the possibility to reflect 

the images of space figures.   

1. Киришүү 

Билим берүүчү мекемелерде (мектепте, коллежде, ЖОЖдо ж.б.) окуу 

жана тарбиялоо иштеринин эффективдүүлүгүн, сапатын жогорулатууда ар 

бир аудиториялык (класстык) сабактарда билим алуучулардын дүйнө 

таанымынын өсүшүн, кызыгуусун жана тапшырмаларды өз алдынча иштөө 

көндүмдөрүнө ээ болууларын камсыздоо зарыл.  

Мындай олуттуу маселелерди чечүүнүн бирден-бир жолу предметке 

прикладдык багыт берүү, ал биринчиден, предметтик маданияттуулукту  

үйрөтсө, экинчиден, алган билимдерин практика жүзүндө колдоно алууну 

үйрөтөт. 

Математика сабагында практикалык маселелерди чыгаруу - окутуудагы 

теория менен практиканын өз ара байланышын түзүп, математика илиминин 

негизин терең үйрөнүүгө жолдоп, тиги же бул эрежелерди турмуштук жана 

практикалык зарылчылдыкка карата калыптандырат. 

Практикалык мазмундагы математикалык маселелер бир нече 

дисциплиналардын катышуусун аныктаган фабуланы (түшүндүрмө) жана 

заманбап өндүрүштөгү экономикада, тиричиликте, эмгектенүү 

операцияларында, кызмат кылуу сфераларында пайдалануу менен 

тааныштырат (Смирнова жана Смирнов, 2015). 

Баарыбызга белгилүү болгондой, планиметриялык маселелердин 

топтомун мейкиндиктеги абалы стереометрияда каралат. Стереометрия 

жөнүндө билимдер, биринчиден адамзатынын логикалык жана образдуу  

ойломун айкалыштырып, жыйынтыгында дүйнө таанымын кеңирээк 

калыптандырууну практикада иш жүзүнө ашырат, экинчиден, 

стереометриянын закондорун пайдаланбай чиймелерди сызуу, макеттердин 

моделин түзүү, ар түрдүү курулуштарды жасоо мүмкүн эмес; ошондой эле 

табигый жана жасалма көрүнүштөгү реалдуу курулуштарды ченөөгө 

байланышкан жумуштардын бардык түрлөрүн аткаруу да мүмкүн эмес. 

Стереометрия физика, химия, география дисциплиналары менен 

предметтик байланышта болуп өндүрүштө, архитектурада, курулушта 

жогорку профессионалдык деңгээлде пайдаланылат. 

Стереометриянын бир нече аксиомасы адамзаттын реалдуу 

турмушундагы иш аракеттеринин жыйынтыгы. Ошондуктан, студенттерге 

стереометрия боюнча билим берүүдө адегенде аксиомалардын геометрияда 

абстрактуу мүнөзгө ээ болгонун, анын маанисин түшүндүрүү зарыл.  

Стереометриянын маселелери мейкиндиктеги элестөөлөрдү, логикалык 

ой жүгүртүүнү өнүктүрүүчү эң сонун көнүгүүлөр (Абдуллаев ж.б., 2016). 

 

2. Изилдөө ыкмалары 

Геометриялык маселелерди тандоодогу өзгөчөлүктөр: 

 Көрсөтмөлүүлүктүн ролунун жогорулашы. Ар бир маселеде шартын 

так түшүнүүнү, сүрөтүн тартууну, ага тиешелүү геометриялык 

жагдайларды көрсөтүүнү, чыгаруунун планын белгилөөнү, 

зарылчылдыкка карата кошумча түзүүлөрдү жана эсептөөлөрдү 

жүргүзүүгө ой жүгүртүлөт. 

 Студенттердин маселелердин шартын түзүүнү билүү 

жөндөмдүүлүктөрүнүн өнүгүшү. Маселеде бир гана эсептөөнү эмес, 

изделүүчү геометриялык фигураларды түзүү жүргүзүлөт. 

 Практикалык маанидеги геометриялык маселелердин ролунун 

жогорулашы. Кол жеткис объектилердин аралыгын, бурчтардын 

чоңдугун, реалдуу предметтердин бетинин аянттарын жана 

көлөмдөрүн табуу иш аракеттери жүргүзүлөт. Бул учурда 

мейкиндиктеги фигуралардын бетинин аянттарын жана көлөмдөрүн 

табууга карата маселелер мисал катарында сунушталат. Студенттердин 

мейкиндиктеги элестөөлөрүнүн өсүшүн, мейкиндиктеги түзүүлөрдү 

жүргүзүүнү билүүсүн, көп грандыктардын, томпок телолордун жана 

алардын комбинацияларынын беттеринин аянтын жана көлөмдөрүн 

табууну билгендери текшерилет.  

Мындай маселелерди ийгиликтүү чечүү үчүн мейкиндиктеги 

фигуралардын  геометриялык чоңдуктарынын маанилерин табуудагы негизги 

формулаларды билүү жана аларды колдоно билүү; алардын сүрөттөлүшүнө 

кошумча түзүүлөрдү жүргүзүүнү билүүнү; маселени чыгаруу процессинде 

сандык туюнтмалардагы амалдарды жүргүзүүнү жана өзгөртүп түзүүлөрдү 

аткаруу талап кылынат. Андан сырткары геометриялык маселерди чечүүдө 

методдорду билүү зарыл. Бул методдор кээ бир өзгөчөлүктөрү: ар 

түрдүүлүгү, формалдуу баяндоодогу кыйынчылыктар, өз ара 

алмаштыруучулук, колдонууда так чектөөнүн жоктугу.  

 Стереометрияны үйрөнүүдө студенттердин мейкиндиктеги 

элестөөлөрүнүн өсүшүнө көңүл бөлүп, тегиздиктеги үч ченемдүү 

сүрөттөлүштү түзүүнү калыптандыруу жана геометриялык формулалардын 

мейкиндиксиз абалын тегиздикке түшүрө алышына кароо керек. Ал үчүн 



анимациялык жана мультимедиялык каражаттарды пайдаланууда 

интерактивдүү досканы колдонуу эффективдүү болот. 

 “Мультимедиа” түшүнүгү бул маалыматтардын бир канча формада 

берилиши болот. Алар: текстик, графикалык, үн менен коштолуусу, 

анимациялык, видео ж.б. жаңы материалдын мындай формаларда берилиши 

студенттердин билимди тез өздөштүрүүсүнө өбөлгө түзөт. 

 Окутуудагы заманбап мультимедиялык каражаттардын негизгиси 

тиешелүү программа менен камсыздалган интерактивдүү досканы түзүүчү 

шаймандар: интерактивдүү доска жана анын программалык камсыздалышы, 

компьютер, проектор. Мында интерактивдүү досканын кошумча программа 

менен камсыздалышына, орнотулушуна, колдонулушуна (гарантиясына, 

коопсуздугуна, интернетке байланышына) көңүл бөлүү зарыл  Мельникова, 

2014). 

 Интерактивдүү доска практикалык мүнөздөгү стереометриялык 

маселелерди чыгарууда, фигуралардын сүрөттөлүшүн көрсөтүүдө жана 

алардын үн менен коштолуп кыймылга келиши менен алардын аянттарын, 

көлөмдөрүн эсептөөдө бир канча жеңилдикти алып келет.  

Интерактивдүү доска менен иштөөдөгү негизги артыкчылыктар: 

- бир канча окуу жылындагы окуу программаларынын бирдиктүүлүгүн 

камсыздоо; 

- окутуучунун веб-сайттар жана башка ресурстар менен эффективдүү 

иштөөсүнө мүмкүнчүлүк түзүлүп, жаңы материалдын ыктуу берилиши; 

- тайпада талкуулоого жана өз ара аракеттенишүүгө көбүрөөк 

мүмкүнчүлүк түзүлгөндүгү; 

- ресурстардын ар түрдүүлүгү жана студенттер үчүн сабак кызыктуу, 

пайдалуу болуп, мотивациянын берилгендиги. 

Окутуучулар үчүн артыкчылыктар төмөнкүлөр: 

- жаңы материалды аудиториянын ортосунда түшүндүрүп берүүсү; 

- каалаган иш аракеттерди жүргүзүү мүмкүнчүлүгү (сызуу, жазуу, 

сүрөттөлүшүн көрсөтүү, таблица чийүү ж.б.); 

- өтүлгөн теманы сактап коюу,убакытты үнөмдөө; 

- окутуучулардын материалдарды өз ара бөлүштүрүп жана кайрадан 

колдонууга мүмкүнчүлүк алуусу; 

- чоң аудитория менен иштөөгө ыңгайлуулугу; 

- билим берүү иш аракеттеринде окутуучуларды жаңы мамилени 

издөөгө шыктандырып, алардын профессионалдык өсүшүнө өбөлгө 

түзгөндүгү. 

Студенттер үчүн артыкчылыктар: 

- сабакты кызыгуусу артат жана мотивация берет; 

- жамаат менен иштөөгө көбүрөөк мүмкүнчүлүк түзүлүп, жеке жана 

социалдык көндүмдөрү өнүгөт; 



- доскадагылардын баарын көчүрүүдөн, жазуудан кутулат, анткени 

флешкаларга сактап же печаттап алууга болот. 

- берилип жаткан маалыматтардын татаал жерлерин ачык-так 

түшүнүүгө, ой жүгүртүүгө мүмкүнчүлүк алат; 

- чыгармачылыктуу иштешип, өзүнө ишенимдери артат. 

Эффективдүү колдонуунун факторлору: 

- интерактивдүү досканы иштетүүдө окутуучунун тажрыйбасынын 

ашышы; 

- досканы колдонуу бир гана окутуучу үчүн эмес, студенттер үчүн да 

зарыл болгону; 

- сабакка даярданууда окутуучуга берилген убакыт; 

- сабактарга даярданууда окутуучунун кетирген каражаты; 

- окутуучулардын бири-бири менен ресурстардын жана идеялардын 

алмашышы; 

- интерактивдүү досканын күн чакчайып тийген жагына коюлбай, доска 

менен проектордун ортосунда тоскоолдук болбошу; 

- пайда болгон проблемаларды мнималдаштырууда ишенимдүүлүк жана 

техникалык колдоонун жогорку деңгээлдиги.   

Бул учурда мейкиндиктеги фигуралардын беттеринин аянттарын жана 

көлөмдөрүн табууга карата маселелерди сунуштоого болот. Окутуучулар 

студенттердин мейкиндиктеги түзүүлөрдү жүргүзө алгандыгын, көп 

грандыктардын, айлануудан пайда болгон телолордун жана алардын 

комбинацияларынын беттеринин аянтын жана көлөмдөрүн табууну 

билүүлөрүнүн өсүшүн текшерет. 

 

2. Жыйынтыктар жана талкуулоолор (Иретти тактагыла) 

Мейкиндиктеги фигуралардын көлөмдөрүн табууга берилген маселелер 

менен эле бирге суюктукка жайгаштырылган тетиктер же бир идиштен 

экинчи бир идишке куюлган суюктуктар жөнүндө маселелер да кездешет. 

Суюктукка жайгаштырылган телонун көлөмүн табууга же кандайдыр-бир 

идиштин параметрлерин табууга карата маселелер да бар. Ал учурда 

идиштин формасы цилиндр, призма болушу мүмкүн. 

Эмнени түшүнүү керек? 

Эгерде суюктук цилиндр же призма формасындагы идишке куюлса, 

анда ал цилиндр же призма формасына ээ болот. Бул деген сөз цилиндрдин, 

призманын көлөмдөрүн табуу формуласы жогорудагы айтылган идишке 

куюлган суюктуктар үчүн да көлөмдөрүн табууда пайдаланылат. 

Эгерде суюктук куюлган идиштин негизи кичине болсо, анда 

суюктуктун деңгээли (бийиктиги) жогорулайт; эгерде идиштин негизи чоң 

болсо, анда суюктуктун деңгээли төмөндөйт. Мына ушул учурду 

интерактивдүү досканын ресурстарынын (үн менен коштоо, сүрөттөлүшүн 



көрсөтүү) жардамы менен  студенттерге көрсөтүүдө эффективдүү 

жыйынтыкты аз убакыттын ичинде алууга болот. 

Көлөмдөрдү табууга карата төмөндөгүдөй практикалык маселелер да 

кездешет. Суюктукка жайгаштырылган тетиктин көлөмүн табуу үчүн 

суюктукка жайгаштырылгандагы көлөм менен суюктукка жайгаштырылганга 

чейинки көлөмдүн айырмасын табуу жетиштүү болот. 

Бир идиштен экинчи бир идишке (негизи чоң же кичине аянттагы) 

суюктукту куйганда суюктуктун көлөмү өзгөргөндүгүн эске алуу керек. Бул 

учурда бир идиштин негизинин аянтын жана бийиктигин (S1 жана Н1) жана 

экинчи идиштин негизинин аянты менен бийиктигин (S2 жана Н2) белгилеп 

алып, пайда болгон туюнтманы теңдештирип коюуга болот. 

Интерактивдүү досканы колдонуу практикалык маанидеги маселелерди 

чыгарууда студенттерге пайдасы өтө чоң. Мисал катары төмөндөгү маселени 

карайлы. 

Маселе: Цилиндрдик формадагы идишке 5000см
3
 суу куюлган. 

Суюктуктун деңгээли 40 см ге барабар. Сууга тетик толугу менен 

жайгаштырылганда идиштеги суюктуктун деңгээли 15 см ге көтөрүлгөн. 

Тетиктиктин көлөмүн тапкыла жана аны см
3
 менен туюнткула? 

 

 
1-жол 

Чыгаруу: 

Цилиндрдин көлөмүн табуунун формуласы Vцил. Sнег. Н  экендигин 

билебиз.Суюктукка тетикти жайгаштырганда анын деңгээли жогорулайт. 

Суудагы тетиктин көлөмүн табуу үчүн алынган көлөмдөн (суюктукка 

жайгаштырылгандан кийинки тетиктин) баштапкы суюктуктун көлөмүн 

кемитип коюу керек. Суюктуктун деңгээли анын бийиктиги болот. Демек, 

бул белгилүүлөрдөн негизинин аянтын табууга болот. 

 5000  Sнег.    

Sнег.  
    

  
      

Цилиндрдин негизи өзгөрүүсүз калат, бирок бийиктиги 40+15      

барабар болот. 

Изделүүчү көлөм: 

Sнег. Н  125.           3
 



Эми деталдын көлөмүн табалы.   

6875 – 5000   1875    3
)

  

2-жол. Архимеддин закону менен эң жөнөкөй чыгарууга болот. 

 Архимеддин закону боюнча тетиктин көлөмү аны кыскан суюктуктун 

көлөмүнө барабар. Суюктуктун мурдагы абалынан, тетикти кыскандан 

кийинки көлөмү 15/40 барабар. Демек,  

Vдетал  
  

  
        

 

 
                        3 

 

        Жообу:          3 

 

Корутунду  

Стереометриянын практикада кездешүүчү бир нече маселелерди 

жогорудагы жолдор менен чыгарууда интерактивдүү досканы пайдалануунун 

жыйынтыгынан теория менен практиканы айкалыштырып тиги же бул 

эрежелерди практикада зарыл экендигине басым жасалып, математика 

илиминин негиздерин үйрөнүүдө формалдуу эмес терең билим алууга өбөлгө    

түзүлөт. 

